
የወላጆች፣ አረጋዊያንና ደካሞችን መብት መነሻ 
በማድረግ የማህበራዊ መደጋገፍ 

 
 

ምስጋና ሁሉ በተከበረው መጽሐፉ  
ِنَّ اللهَ یُحِبُّ المُحْسِنِینَ  { حْسِنُوا إ َ  }وَأ

ለአለው ለዓለማቱ ጌታ ለአላህ ይገባው፡፡ የአንቀጹዋ ትርጉም፡ 
 
(በጎ ሥራንም ሥሩ፤ አላህ በጎ ሠሪዎችን ይወዳልና፡፡) ማለት ነው፡፡ 
አጋር የሌለው ብቸኛ አላህ እንጅ የሚገዙት አምላክ እንደሌለ 

እመስክራለሁ፡፡ ሰይዳችንና ነብያችን ሙሐመድ የእሱ ባሪያና መልእክተኛ 
በመሆናቸውም እመሰክራለሁ፡፡ ጌታዬ ሆይ! የምህረት እዝነትህን፣ 
ሰላምህንና በረከትህን በርሳቸው፣ በቤተሰቦቻቸው፣ በባልደረቦቻቸውና 
እስከ እለተ ቄያማ ድረስ በመልካሙ መንገድ ለተከተሏቸው አውርድ፡፡   

 
ከዚህም በመቀጠል 
የእስልምና ተልእኮ የሰብኣዊ ተልእኮ ሲሆን፣ ደግነትን፣ እዝነትንና 

እከልነትን፣ ስለሌሎች ማሰብን እንድሁም ከራስ ወደድነት፣ ራስን 
ከማስቀደምና ከስግብግብነት ገጽታ መራቅን መሰረት ያደረገ ተባባሪና 
ተደጋጋፊ ማህበረሰብ እውን መሆንን ኢላማ ባደረገ ስልጣኔ የተዋቀረ 
ትልእኮ ነው፡፡ 



)2(  
ነብያችን (ሶ.ዐ.ወ.) እንድህ ይላሉ፡ (ከጎኑ የሚኖረው ጎረቤቱ የተራበ 

መሆኑን እያወቀ ጠግቦ ያደረ ሰው በኔ አላመነም)፡፡ እንድሁም በሌላ 
ሐዲስ እንድህ ይላሉ፡ (አላህ (ሱ.ወ.) እነሱን ያለሰልቸት የሙስሊሞችን 
ጉዳይ ከሚያጡ ሰዎች ዘንድ ያስቀመጠው ሲሳይ አለው፡፡ እነሱን 
በሚሰለቹበት ወቅት ደግሞ ያን ሲሳይ ወደሌሎች ሰዎች ያዘዋረዋል)፡፡  

እነዚህ ሃማኖታዊ፣ ሰብኣዊና ማህበራዊ መልካም እሴቶች ከሁሉም 
ሰዎች መካከል ዘውትር እንዲከናውኑ ተፈላጊ ቢሆንም በአደጋዎች ጊዜ 
ደግሞ ምንዳቸውና አስፈላጊነታቸው በጣም ከፍተኛ ይሆናል፡፡ 
እንድሁም በደካሞችና እርዳታ በሚያስፈልጋቸው ወገኖች አንፃር 
ምንዳው ወሰን የለሽ ይሆናል፡፡ ለደሃ የሚስፈልገውን ነገር መስጠት 
ምጽዋት ነው ስንል የዝምድና ባለቤት ለሆነ ደሃ መስጠት ደግሞ 
ምጽዋትና ዝምድና መቀጠል ይሆናል፡፡ 

የወላጆች መብትና ለነሱ መልካም ውለታ መዋል ምንም ተወዳዳሪ 
የሌለው ነገር ነው፡፡ አላህ (ሱ.ወ.) ለነሱ ያለ ወሰን ደጉን ነገር ሁሉ 
እንዲናደርግ አዞናል፡፡ እንድህም ይላል፡  

 
اهُ{ یَّ ِ ِلاَّ إ َلاَّ تَعْبُدُوا إ كَ أ حْسَانًا وَقَضَى رَبُّ ِ وَالدَِیْنِ إ الْ رَ  وَبِ كِبَ غَنَّ عِندَكَ الْ ُ ا یَبْل مَّ ِ إ

ا  ھُمَ َّ ل ل ُ وْ كِلاَھُمَا فَلاَ تَق َ حَدُھُمَا أ َ اأ وْلاً كَرِیمً ا قَ ھُمَ َّ ل ل ُ ا وَق ُفٍّ وَلاَ تَنْھَرْھُمَ *  أ
انِي  یَ ا رَبَّ ا كَمَ بِّ ارْحَمْھُمَ ل رَّ ُ ةِ وَق حْمَ نَ الرَّ لِّ مِ ذُّ احَ ال ا جَنَ ضْ لَھُمَ وَاخْفِ

 .}صَغِیرًا
(ጌታህም (እንዲህ ሲል) አዘዘ፡- እርሱን እንጂ ሌላን አትገዙ፡፡ 

በወላጆቻችሁም መልካምን ሥሩ፡፡ በአንተ ዘንድ ኾነው አንዳቸው ወይም 
ሁለታቸው እርጅናን ቢደርሱ ፎህ አትበላቸው፡፡ አትገላምጣቸውም፡፡ 
ለእነርሱም መልካምን ቃል ተናገራቸው፡፡ ለሁለቱም ከእዝነትህ 
የመዋረድን ክንፍ ዝቅ አድርግላቸው፡፡ «ጌታዬ ሆይ! በሕፃንነቴ 
(በርኅራኄ) እንዳሳደጉኝ እዘንልላቸውም» በል፡፡) 

 



)3(  
ለወላጆች መልካም ውለታ መዋል በቅን ተፈጥሮ ላይ ያሉ ሰዎች 

የዘወትር ተግባር መሆኑ ጥርጥር የለበትም፡፡ እሱም ሁሉም የመለኮታዊ 
ሃይማኖቶች አንድ አቋም የወሰዱበት ጉዳይ ነው፡፡ የነብያትና 
የመልእክተኞች ጠባይም ነው፡፡ እነሆ አላህ (ሱ.ወ.) ስለነብዩ ያሕያ 
እንድህ ይላል 

ا{ ً ارًا عَصِیّ ا بِوَالدَِیْھِ وَلَمْ یَكُنْ جَبَّ ً  }وَبَرّ
(ለወላጆቹም በጎ ሠሪ ነበር፡፡ ትዕቢተኛ አመጸኛም አልነበረም፡፡) 

እንድሁም አላህ (ሱ.ወ.) በንብዩ ኢሳ (ዐ.ሰ.) ልሳን እንድህ ይላል፡ 
 
وَالدَِتِي وَلَمْ { ا بِ ً اوَبَرّ ً ارًا شَقیِّ نِي جَبَّ  }یَجْعَلْ

(«ለእናቴም ታዛዥ (አድርጎኛል)፡፡ ትዕቢተኛ እምቢተኛም 
አላደረገኝም፡፡) 

ነብያችን (ሶ.ዐ.ወ.) ከእለታት አንድ ቀን የእናታቸውን መቃብር ሲጎበኙ 
አለቀሱና በቦታው ያለውን ሰው ሁሉ አስለቀሱ፡፡ ይሀውም ለእናታቸው 
ውለታ መላሽና ናፋቂ በመሆናቸው ነው፡፡  

ወላጆች በልጆቻቸው ላይ በርካታ መብቶች ያሏቸው ሲሆን ከነሱም 
መካከል ለነሱ ዝቅ ማለት፣ እነሱን ማክበርና ለነሱ መታዘዝ የሚሉት 
ይካተታሉ፡፡ አላህ (ሱ.ወ.) እንድህ ይላል፡  

 
حْمَةِ و{ لِّ مِنَ الرَّ َھُمَا جَنَاحَ الذُّ  }اخْفِضْ ل

(ለሁለቱም ከእዝነትህ የመዋረድን ክንፍ ዝቅ አድርግላቸው፡፡) 
(ከርሳቸው አላህ ይውደድና) አቡ ሁረይራ ከእለታት አንድ ቀን ሁለት 

ሰዎችን  አዩ፡፡ ለአንደኛው ‹‹ይህ ሰውዬ ምንህ ነው በማለት ጠየቁት፡፡ 
እሱም አባቴ ነው አለ፡፡ ያንጊዜ በስሙ አትጥራው፣ ከሱ ፊት ፊት 
እትጓዝ፣ ከሱ በፊትም አትቀመጥ›› በማለት መከሩት፡፡ 

ሌላው በልጅ ላይ ያለው የወላጆች መብት ደግሞ ወሰን ለሌለው 
ስጦታቸው ውለታ መላሽ በመሆን በእድሜ በሚገፉበት ወቅት ለነሱ 



)4(  
የሚያደርገውን መልካም ተግባር በከፍተኛ ደረጃ ማስፋት የሚለው ነው፡
፡አላህ (ሱ.ወ.) እንድህ ይላል፡ 

 
ُفٍّ وَلاَ تَنْھَرْھُمَا { لُْ لَھُمَا أ وْ كِلاَھُمَا فَلاَ تَق َ حَدُھُمَا أ َ كِبَرَ أ غَنَّ عِنْدَكَ الْ ُ بْل مَّا یَ ِ إ

َھُمَا قَوْلاً كَرِیمًا  ُلْ ل ُلْ رَبِّ * وَق حْمَةِ وَق لِّ مِنَ الرَّ َھُمَا جَنَاحَ الذُّ وَاخْفِضْ ل
یَانِي صَغِیرًا  .}ارْحَمْھُمَا كَمَا رَبَّ

(በአንተ ዘንድ ኾነው አንዳቸው ወይም ሁለታቸው እርጅናን ቢደርሱ 
ፎህ አትበላቸው፡፡ አትገላምጣቸውም፡፡ ለእነርሱም መልካምን ቃል 
ተናገራቸው፡፡  ለሁለቱም ከእዝነትህ የመዋረድን ክንፍ ዝቅ 
አድርግላቸው፡፡ «ጌታዬ ሆይ! በሕፃንነቴ (በርኅራኄ) እንዳሳደጉኝ 
እዘንልላቸውም» በል፡፡) 

እዚህ ላይ ልናረጋግጠው የምንፈልገው ነገር አለ፡፡ እሱም በዚህ አለም 
ስኬትን ያገኘ ሰው ማለት ለነሱ መልካም ሥራን በመስራት የወላጆቹን 
ጸሎት ተችሮ በዚህች ዓለምና በመጭውም ዓለም ደስታው የተረጋገጠለት 
ሰው ነው፡፡ ነብያችን (ሶ.ዐ.ወ.) እንድህ ይላሉ፡ (ሦስት ጸሎቶች ያለ 
ጥርጥር አላህ ዘንድ ተቀባይነት አላቸው፡፡ የተበዳይ ጸሎት፣ የመንገደኛ 
ጸሎት፣ ወላጅ ለልጁ የሚያደርገው ጸሎት)፡፡ አባት ልለጁ የሚያደርገው 
ጸሎት አይመለስም አይሞትም፡፡ ለናት አባቱ ደግ ነገር ያልሰራ ሰው 
ደግሞ በዚያ ጸሎት ደግ ነገር አያገኝበትም፡፡ አብረውት ሊኖሩ፣ ጓደኛ 
ሊያደርጉት አይገባም ክህደቱም አይታመንም፡፡ 

 
**** 

 
ምስጋና ሁሉ ለአለማቱ ጌታ ለአላህ ይገባው፡፡ የእዝነት መህረትና ሰላም 
የነብያትና የመልክተኞች መደምደሚያ በሆኑት በሰይዳችን ሙሐመድ 
(ሶ.ዐ.ወ.) በቤተሰቦቻቸውና በመላ ባልደረቦቻቸው ይውረድ፡፡ 

  



)5(  
ቅኑ ሃይማኖታችን ለውላጆቻችን መልካም እንድናደርግ በጥብቅ 

ሲያዘን አረጋዊያንና ደካሞችንም እንድናከብር፣ ለነሱ ዝቅ በማለት፣ 
እነሱን በማክበርና በመንከባከብ መብታቸውን እንዲናሟላ ይመክረናል፡፡ 
እነሱንም ማክበር አላህን ማላቅ መሆኑን ነብያችን (ሶ.ዐ.ወ.) እንድህ 
በማለት ገልጸዋል፡ (የሺበት ባለቤት የሆነን ሙስሊም ማክበር አላህን 
እንደማላቅ ነው)፡፡ 

አረጋዊያን በማንኛውም ነገር ቅድሚያ ሊሰጣቸው፣ ሊከበሩና ሊሞገሱ 
ይገባል፡፡ ነብያችን (ሶ.ዐ.ወ.) እንድህ ይላሉ፡ (ለህፃኖቻችን ያለዘነና 
አረጋዊኖቻችንን ያለከበረ ከኛ ወገን አይደልም)፡፡ አንዲሁም በሌላ ሐዲስ 
እንድህ ይላሉ፡ (ትንሹ ለታላቁ ሰላምታ ያቅርብ)፡፡ ነብያችን አንድ ቀን 
አንድ ወጣት ከአዋቂ ቀድሞ ለመናገር ባሰበ ጊሴ (አክብር አክብር) 
በማለት መክረዋታል፡፡ በእድሜ ከሚበልጥህ ሰው በፊት ቀድመህ 
ለመናገር አትቸኩል ማለታቸው ነው፡፡ 

የዚህ የቅኑ ሃይማኖታችን የስልጣኔ ምጥቀት የአረጋዊያንና ደካሞች 
አክብሮት፣ ውለታና መልካም ተግባር በሃይማኖትና በጎሳ የማይለይ 
በመሆኑ ጎልቶ ይታያል፡፡ እነሆ (ከርሳቸው አላህ ይውደድና) ዑመር 
ኢብን አልኸጣብ አንድ የእስልምና ሃማኖት ያልተቀበለ የመጽሐፍ 
ባለቤት አረጋዊ ሰዎችን ሲለምን ባዩት ጊዜ እጁን ይዘው እቤቱ 
አደረሱትና የሚያስፈለገውን ሁሉ ሰጡት፡፡ ከዚያም የግምጃ ቤት 
ኃላፊውን አስጠርተው ‹‹ይህ ሰወዬና መሰሎቹ ምን እንደሚያስፍለጋቸው 
እይና አሟላላቸው፡፡ በአላህ እምላለሁ በወጣትነቱ ተጠቅመንበት 
በእርጅናው ብናዋርደው ፍትሃዊዎች አንሆንም›› አሉት 

እኛ በአሁኑ ወቅት በመላው ህበረተሰብ መቀራረብና መዋደድ 
እንዲረጋገጥ የመደጋገፍና የመከባበር እሴቶችን ማስረጽ እንዲሁም 
ለውለታ እውቅና መስጠት እጅጉን ያስፈልገናል፡፡ 

ጌታችን ሆይ! ሀገራችን ግብጽን እንድሁም መላ የአለም ሀገራትን 
ከመጥፎ ነገር ሁሉ ተብቅልን፡፡ አሚን፡፡ 

 
 


